
HUKUM BERKAITAN RAMBUT MANUSIA DI DALAM FIQH 
ISLAM 

 
 
 
 
 
 
 

SITI FARIDATULMJIDAH BINTI HAJI MOKSIN 
 
 
 
 
 
 
 

FAKULTI SYARIAH DAN UNDANG-UNDANG  
UNIVERSITI ISLAM SULTAN SHARIF ALI  

NEGARA BRUNEI DARUSSALAM 
 
 
 

1437H/2015M 
  



HUKUM BERKAITAN RAMBUT MANUSIA DI DALAM FIQH 
ISLAM 

 

 

 

 

 

SITI FARIDATULMJIDAH BINTI HAJI MOKSIN 
12MR112 

 
 
 
 

Tesis yang dikemukakan untuk memenuhi syarat memperolehi ijazah  
SARJANA SYARIAH 

 
 
 
 

Fakulti Syariah dan Undang-Undang  
Universiti Islam Sultan Sharif Ali 

Negara Brunei Darussalam 
 

 

Rabiulawal 1437H / Disember 2015M 



 



PENGESAHAN 

 
HUKUM BERKAITAN RAMBUT MANUSIA DI DALAM FIQH ISLAM 

 

Tesis Siti Faridatulmjidah binti Haji Moksin telah diluluskan oleh: 

 

 

 

 

 

 

Ustazah Datin Dr Hajah Mariah binti PDPD DP Haji Abdul Rahim 
Penyelia 

 
 

 

 

 

 

 

Dr Hajah Mas Noraini binti Haji Mohiddin 
Dekan 

Fakulti Syariah dan Undang-Undang 
 
 
 
 
 

 

 

  



PENGAKUAN 

 

Dengan ini saya mengaku bahawa tesis ini adalah hasil daripada kajian saya sendiri, 
kecuali jika dinyatakan sebaliknya. Saya juga mengaku bahawa tajuk ini tidak pernah 
diserahkan atau serentak diserahkan secara keseluruhnya kepada mana-mana ijazah lain 
di Universiti Islam Sultan Sharif Ali atau institusi lain. 

 

Tandatangan  : 

Nama   : Siti Faridatulmjidah binti Haji Moksin. 

No. Pendaftaran : 12MR112 

Tarikh Menghantar : 7 Rabiulawal 1437H / 19 Disember 2015M 

  



PENGAKUAN HAKCIPTA DAN PENGESAHAN PENGGUNAAN 
SAKSAMA PENYELIDIKAN YANG TIDAK DITERBITKAN 

 

Hakcipta © 2015 Siti Faridatulmjidah binti Haji Moksin. Semua hakcipta terpelihara. 

 

HUKUM BERKAITAN RAMBUT MANUSIA DI DALAM FIQH ISLAM 

 

Mana-mana bahagian penyelidikan yang tidak diterbitkan ini tidak boleh diterbitkan 
semula, tidak boleh disimpan dalam sistem dapatan semula atau dipindahkan, dalam 
sebarang bentuk atau dengan apa cara, elektronik,mekanikal, fotokopi, rakaman atau 
sebaliknya tanpa kebenaran bertulis terlebih dahulu daripada pemegang hakcipta kecuali 
seperti yang disediakan dibawah: 
 

1. Apa-apa bahan yang terkandung di dalam atau diperolehi dari penyelidikan yang 
tidak diterbitkan ini hanya boleh digunakan oleh orang lain dalam penulisan  
mereka dengan memberikan penghargaan yang sepatutnya. 

 
2. UNISSA atau perpustakaannya mempunyai hak untuk melakukan dan memindah 

salinan (cetak atau elektronik) bagi tujuan institusi dan akademik. 
 

3. Perpustakaan UNISSA mempunyai hak untuk membuat, menyimpan dalam sistem 
dapatan semula dan membekalkan salinan kajian yang tidak diterbitkan ini jika 
diminta oleh universiti-universiti dan perpustakaan-perpustakaan penyelidikan lain. 

 
Disahkan oleh Siti Faridatulmjidah binti Haji Moksin. 

 

 

 

   Tarikh: 7 Rabiulawal 1437H / 19 Disember 2015M 

  



PENGHARGAAN 

 

Alhamdulillah, syukur ke hadrat Allah Sub la, Tuhan seru sekalian Allah, 
tesis ini dapat disiapkan dengan baik dan lancar. Selawat dan salam ke atas junjungan 
besar kita Nabi Muhammad , kaum keluarga, sahabat-
sahabat dan pemgikut-pengikut baginda yang taat setia hingga ke akhir zaman. 

   Dalam kesempatan ini  saya ingin merakamkan setinggi-tinggi penghargaan  dan terima 
kasih kepada penyelia saya iaitu Ustazah Datin Dr Hajah Mariah binti PDPD DP Haji 
Abdul Rahim, kerana memberi tunjuk ajar serta nasihat yang berguna dari awal 
pembuatan hingga lengkapnya tesis ini. Semoga Ustazah akan mendapat ganjaran yang 
baik dan kesihatan tubuh badan yang baik daripada Allah Sub la  

   Setinggi-tinggi penghargaan juga kepada kerajaan Kebawah Duli Yang Maha Mulia 
Paduka Seri Baginda Sultan dan Yang Di Pertuan Negara Brunei Darussalam kerana 
memberikan saya biasiswa untuk melanjutkan pengajian saya di Universiti Islam Sultan 
Sharif Ali (UNISSA). 

   Akhir sekali, saya ingin mengucapkan ribuan terima kasih kepada kedua ibubapa saya, 
Haji Moksin bin Awg Md. Tahir dan Hajah Hasnah binti Haji Ahmad, adik-beradik saya 
dan rakan-rakan kerana banyak memberikan saya semangat dan dorongan dalam 
menyelesaikan tesis ini. Semoga Allah membalas segala kebaikan yang mereka berikan 
selama ini.  

  



ABSTRAK 

 

HUKUM BERKAITAN RAMBUT MANUSIA  
DI DALAM FIQH ISLAM 

 

Rambut adalah sejenis bulu yang menyerupai benang yang tumbuh pada kulit manusia 
terutamanya di kepala atau apa sahaja yang panjang dan halus yang menyerupai rambut. 
Ia dibahagikan kepada tiga bahagian iaitu kawasan kepala, wajah dan tubuh badan 
manusia. Ketiga-tiga bahagian ini mempunyai hukum mereka yang tersendiri. Tajuk ini 
dipilih adalah untuk mengetahui hukum-hukum yang berkaitan dengan rambut dan cara 
yang betul dalam memperlakukan rambut atau bulu seperti dalam memperagakan fesyen 
terbaru. Perkara ini adalah disebabkan kemajuan dan kepesatan sains dan teknologi yang 
mencetuskan idea-idea bagi penggemar-penggemar fesyen rambut dalam 
menggayakannya dengan bantuan produk-produk kecantikan dan perhiasan yang telah 
diciptakan. Objektif kajian adalah untuk mengenalpasti hukum mengenai rambut dan bulu 
mengikut syarak dan cara penggunaanya. Di samping itu kajian juga melihat tahap 
kefahaman masyarakat mengenainya. Untuk mendapatkan maklumat, kajian ini 
dijalankan dengan pengumpulan data melalui metod kualitatif yang dirujuk dari kitab-
kitab turath dan pengumpulan data melalui metod kuantitatif iaitu dengan pengedaran 
soalselidik kepada masyarakat Islam di Brunei. Kajian mendapati beberapa perkara 
antaranya: Pertama; hukum yang khusus mengenai dengan dah seperti wu , solat, 
haji dan umrah dan dalam mengerjakan dah korban. Kedua; kajian juga mendapati 
beberapa perkara yang kontemporari seperti dalam perhiasan dan penjagaan rambut. 
Ketiga; daripada analisa soalselidik, kajian mendapati kefahaman masyarakat mengenai 
hukum rambut adalah pada tahap tahu  dan hanya sebahagian kecil sahaja yang kurang 

 iaitu dalam perkara yang kurang dilakukan seperti memakai rambut palsu dan 
menyambung rambut. 

  



ABSTRACT 

 

HUKM OF HUMAN  HAIR IN ISLAMIC JURISPRUDENCE 

 

Hair in general resembles a thread-like structure which grows on a human skin especially 
on the head. In addition, anything that is long and fine can also be considered as hair. 
With relation to human specifically, hair can be categorized into three main parts; hairs 
which covers around the area of the head, hairs which covers around the area of face, and 
hairs which covers other parts of the human body. Each category mentioned their own 
religious rulings respectively. This topic has chosen to explain the religious ruling 
relating to the hair and explain the correct manners in treating the hair (in styling 
perspective). The rapid development of science and technology with the help of beauty 
products developments and available accessories has boosted great ideas among fashion 
enthusiast in styling the hair. The objectives of the study are to identify the religious 
rulings on hair in Islamic Jurisprudence. In addition, the study also looks at the level of 
public understanding on it. This study is conducted by collecting data through qualitative 
methods referred from the traditional books or literature and collecting data through 
quantitative methods by of questionnaires distribution to the Muslim community in 
Brunei. The study found a few findings; firstly; there are special religious rulings on each 
of the ritual acts of worship like ablution, prayer, hajj and umrah and in sacrifice 
( ). Secondly, the study also found some contemporary issues in fashions, style and 
hair care. Thirdly, based on analysis of the questionnaires, the study found that the 
understanding of the religious rulings 

know
hair care or fashions and styles due to the less wearing such as wigs and doing hair-
extension. 

BAB I 

PENDAHULUAN 
 

1.0 Pengenalan 

Rambut adalah helaian seperti benang yang berada di kulit manusia dan haiwan mamalia. 

Apa-apa yang tumbuh di tubuh kita sebenarnya rambut, cuma ada sebahagian 

daripadanya, kita menyebutnya dengan perkataan bulu seperti bulu mata, bulu dada, bulu 

ketiak dan sebagainya. Bulu merupakan struktur seakan rambut yang tumbuh pada kulit 

badan. Allah telah menciptakan rambut di tubuh kita dengan pelbagai ukuran dan 

meletakkannya di tempat-tempat yang tertentu dengan fungsinya masing-masing. Setiap 

yang diciptakan pasti mempunyai kelebihannya dan ia tidak dijadikan dengan sia-sia. 

Seperti di dalam firman Allah la: 

1

Tafsirnya: Ya Tuhan kami, tidaklah Engkau menciptakan semua ini sia-sia . 

 Tafsir daripada ayat ini menerangkan bahawa Allah tidak menciptakan semua 

ciptaannya ataupun semua perkara ini dengan sia-sia, tetapi penuh dengan kebenaran. 

Allah la akan memberikan balasan kepada orang-orang yang beramal 

buruk terhadap apa-apa yang telah mereka kerjakan dan juga memberikan balasan kepada 

orang-orang yang beramal baik dengan balasan yang lebih baik (syurga).2  

 Oleh yang demikian, setiap perbuatan yang dilakukan oleh manusia akan 

mendapat balasan sama ada yang baik atau yang buruk. Ini kerana kehidupan manusia 

sering mengalami permasalahan yang baru dan perubahan dengan perkembangan yang 

baru dari masa ke semasa. Sesuai dengan kemajuan ilmu serta ketemadunan manusia 

yang hidup secara global.  

 -  
Tafsir Ibnu Katsir. J 2. Jakarta: 

Pustaka Imam Asy-  



Dengan peredaran masa, banyak perkara baru yang timbul dan tidak pernah 

diketahui sebelumnya. Kemajuan sains dan teknologi yang menghasilkan bermacam-

macam produk dan alat kecantikan misalnya dapat menyaksikan perubahan. Impak 

daripadanya, berlakulah permasalahan baru yang rumit dan sukar, kerana sebelumnya 

tidak tertulis di dalam hukum.  

Berdasarkan daripada kajian yang akan dibuat, lazimnya rambut manusia 

mempunyai warna yang berbeza, ada yang berwarna hitam dan ada yang berwarna perang 

terutama pada mereka yang tinggal di Barat. Oleh itu kajian ini akan mengkaji hukum 

yang berkaitan dengan rambut dan bulu dan akan meninjau sejauhmana pengetahuan 

manusia mengenai hukum yang berkaitan dengannya. 

Sehubungan dengan itu, jawapan untuk sesuatu perkara baru dinantikan oleh umat 

Islam sebagai panduan demi meneruskan kehidupan yang serba moden. Oleh itu kajian 

ini akan menjelaskan tentang latar belakang kajian, latar belakang masalah kajian, 

penyataan masalah kajian, objektif kajian, matlamat kajian, kepentingan kajian,  skop 

kajian, sorotan literatur, metodologi kajian, dan hipotesis. 

 

1.1  Latar Belakang Kajian 

Kewujudan rambut sudah lama sejak dari keluar dari rahim ibu.  Rambut menjadi satu 

perhiasan yang ketara kepada lelaki dan perempuan. Rambut atau bulu adalah pemberian 

la untuk manusia dan membezakan dengan haiwan. Rambut juga adalah 

sebagai salah satu pelindung untuk kepala dan tubuh manusia dari kesejukan dan 

kepanasan. Berbagai jenis rambut atau bulu yang terdapat ditubuh manusia. Antaranya 

rambut di bahagian kepala, rambut-rambut atau bulu yang tesembunyi di celah-celah 

lengan atau lebih dikenali dengan bulu ketiak, bulu sekitar kemaluan, bulu kening, misai, 

janggut dan banyak lagi. Semua ini mengandungi hukum yang tersendiri tertakluk dengan 

apa yang kita perlakukan ke atasnya. 

Sebagai Muslim, kita perlu melakukan sesuatu perbuatan atau pekerjaan mengikut 

landasan Islam seperti yang diperintahkan. Seperti yang diketahui, perjalanan hidup kita 

menpunyai hukum-hukum yang tersendiri mengikut apa yang kita buat dan laksanakan 



seperti rukun Islam adalah wajib untuk umat Islam laksanakan. Dalam menetapkan 

hukum ke atas manusia, Islam mengambil hukum tersebut daripada yang mencipta 

manusia dan bukan manusia itu sendiri. Hukum yang kecil jika dibiarkan boleh 

menjadikan seseorang Muslim lalai dan lupa untuk mengerjakannya atu mengelak 

daripada melakukannya. Hukum Islam sangat berbeza dengan hukum yang manusia 

sendiri ciptakan, kerana penetapan hukum Islam banyak terdapat di dalam al- n dan 

al-Sunnah. 

Secara umumnya, kefahaman terhadap hukum islam mengenai rambut dan bulu 

dapat dihuraikan satu persatu dengan lebih jelas lagi tanpa menimbulkan kekeliruan. Oleh 

yang demikian, kajian ini adalah perlu untuk pengetahuan semua lapisan masyarakat pada 

amnya dan khusus untuk para pembaca. 

 

1.2 Latar Belakang Permasalahan Kajian 

Di dalam era globalisasi ini, pelbagai gaya dan fesyen yang dibuat oleh manusia terhadap 

rambut atau bulu. Gaya dan fesyen rambut ini kadang-kadang ada yang bersesuaian 

dengan imej Islam dan ada juga yang tidak melambangkan imej Islam itu sendiri. 

Kebanyakkan orang ramai lebih cenderung memilih untuk mengikut gaya dan fesyen 

yang bukan Islam. 

 Ini kerana pengaruh budaya yang bukan Islam lebih kuat menarik perhatian 

berbanding budaya Islam itu sendiri dan yang mudah terpengaruh itu adalah anak muda 

zaman sekarang. Begitu juga dengan pasaran perniagaan, yang mana para peniaga banyak 

yang telah menjual produk-produk yang mengkhususkan kepada kecantikan dalam 

memperhiaskan penampilan diri seperti perwarna rambut (dye) yang mempunyai 

berbagai-bagai jenis warna, rambut palsu, bulu mata palsu, sambungan rambut (hair 

extension) dan banyak lagi. 

 Oleh yang demikian, memandangkan trend masa kini menjadi pilihan orang 

ramai, maka kajian ini akan melihat hukum-hukumnya sama ada berlandaskan syarak 

ataupun tidak. Kajian ini juga tidak lain hanyalah untuk meningkatkan kesedaran 

masyarakat dalam memulihkan semula kefahaman dan sikap masyarakat Islam terhadap 



rambut yang selalu diperlakukan dengan pelbagai gaya terkini. Maka kajian ini bukanlah 

mencari kesalahan tetapi memperbetulkan kesilapan individu yang terlibat.  

 

1.3 Pernyataan Masalah Kajian 

Semakin dunia bertambah maju, semakin banyak permasalahan yang timbul mengikut 

perkembangan dan peredaran zaman. Oleh kerana permasalahan yang baru ditimbulkan, 

maka para mujtahid berkerja keras di dalam menentukan hukum berdasarkan hukum-

hukum yang sedia ada dan jika tidak terdapat di dalamnya akan diqiyaskan kepada apa 

yang pernah berlaku sebelumnya seperti hukum berkaitan rambut. Hukum berkaitan 

rambut ini banyak disebutkan di dalam hadith-hadith dan kitab turath seperti hukum 

menyambung rambut, menggunakan rambut palsu, mencukur dan sebagainya. 

 Jika dilihat di laman-laman web, blog, facebook  dan sebagainya, banyak yang 

mengemukakan pertanyaan mengenai dengan hukum-hukum yang berkaitan dengan 

rambut yang menjadi kekeliruan masyarakat umumnya kerana kurangnya mendapat 

informasi mengenainya dan jarang sekali untuk dibahaskan. Dalam mencari jawapan bagi 

kekeliruan tersebut, kebiasaannya masyarakat akan mencari jawapan melalui laman 

google . Oleh disebabkan ini, sumber melalui google  ini kurang 

menyakinkan kerana hukum-hukum tersebut memerlukan hujah-hujah yang boleh 

diterima pakai dan dari sumber yang a . 

 Oleh itu, kajian ini akan menjadi pendekatan kepada masyarakat dalam 

memudahkan bagi mereka utuk merujuk hukum-hukum berkaitan dengan rambut tanpa 

perlu merujuk kepada banyak kitab dan membuka laman sesawang yang boleh 

menimbulkan lagi kekeliruan. 

 

1.4 Rasional Kajian 

Rasional kajian ini dijalankan kerana timbulnya banyak kekeliruan yang wujud berkaitan 

dengan hukum Islam. Ini kerana kefahaman manusia tentang hukum rambut dan bulu 

tidak terlalu mendalam dan ini penyebab timbulnya kekeliruan mengenainya.  



 Sekiranya kajian ini dilakukan, dengan secara tidak langsung dapat memudahkan 

masyarakat terutama yang berugama Islam mendalami hukum berkaitan dengan rambut 

dan ini dapat mengelak daripada melakukan kesilapan yang sama walaupun masyarakat 

sekarang berada dalam arus kemodenan duniawi dan secara rasionalnya juga dapat 

membantu masyarakat untuk mengikut sunnah Rasullullah  

demi mendapat keredhaan Allah la. 

 

1.5 Objektif Kajian 

Secara khususnya terdapat beberapa fokus objektif ini seperti; 

1. Mengenalpasti apa yang dimaksudkan dengan rambut dan bulu. 

2. Mengenalpasti hukum-hukum yang berkaitan dengan rambut atau bulu dan trend-

trend rambut terkini. 

3. Sejauhmana pengetahuan masyarakat Islam di Brunei khususnya tentang hukum 

yang berkaitan rambut dan bulu yang berada di seluruh tubuh manusia. 

4. Mencadangkan beberapa cara untuk masyarakat lebih mengetahui mengenai 

rambut dan bulu. 

 

1.6 Persoalan Kajian 

1. Apa yang dimaksudkan dengan rambut dan bulu? 

2. Apakah hukum-hukum yang berkaitan dengan rambut dan bulu di dalam bab 

dah; 

2.1 Wu  

2.2 Solat 

2.3 Mandi 

2.4  

2.5 Korban 

3. Bagaimana cara penjagaan dan pemeliharaan rambut atau bulu yang tumbuh di 

seluruh tubuh badan manusia seperti yang di ? 

4. Apakah yang dimaksudkan dengan trend  rambut masa kini dan kaitannya 

dengan hukum-hukum Islam? 



5. Sejauhmanakah pengetahuan masyarakat Islam di Brunei tentang hukum yang 

berkaitan dengan rambut? 

6. Bagaimana cara atau cadangan dan langkah-langkah yang perlu dilakukan bagi 

menambah pengetahuan masyarakat? 

 

1.7  Matlamat Kajian 

Kajian ini dibuat adalah bertujuan untuk mengembang luaskan pengetahuan masyarakat 

Islam mengenai hukum-hukum yang berkaitan dengan rambut manusia. 

Hasil kajian ini juga akan dapat dijadikan rujukan kepada orang ramai yang 

mementingkan perlaksanaan hukum Islam ke atas sesuatu perkara khususnya mengenai 

rambut. 

 

1.8 Kepentingan Kajian 

Berdasarkan kehidupan masyarakat Melayu Brunei yang berpegang dengan hukum-

hukum Allah, penulis akan mengkaji hukum-hukum tersebut melalui kitab-kitab turath 

berlandaskan mazhab .  

Dengan perkembangan dunia hari ini, kebanyakkan masyarakat cenderong kepada 

trend  masa kini dan mengendahkan apa yang dilarang dan diperintahkan. Namun semua 

ini dapat dielakkan jika perkara-perkara yang kecil ini diambil perhatian dari mulanya. 

membuat sesuatu yang berlandaskan syariah. 

 Pengkaji berharap dengan hasil kajian ini dapat memberi rangsangan dan motivasi 

kepada masyarakat dalam memperbaiki akhlak masyarakat, mengambil manfaat dan 

dapat menimbulkan rasa untuk memperbaiki diri, lebih baik dari sebelumnya seiringan 

dengan duniawi dan ukhrawi, di samping itu dapat mencontohi jejak langkah Nabi 

Muhammad . Terdapat beberapa kepentingan mengenai 

hukum-hukum berkaitan rambut ini kepada masyarakat umumnya. Antara 

kepentingannya ialah; 

1. Mengenalpasti apa yang dimaksudkan dengan rambut dan bulu. 



2. Mengetahui hukum-hukum mengenai rambut dan bulu yang perlu dibuang dan 

dibiarkan mengikut fitrah manusia. 

3. Dapat melihat sejauhmana pengetahuan masyarakat terhadap hukum rambut dan 

bulu 

4. Memberikan cadangan dan langkah-langkah dalam bagaimana hukum rambut ini 

diketahui walaupun ia adalah isu yang kecil. 

 Akhirnya kajian ini dapat memberikan panduan dan permulaan idea bagi 

penyelidik untuk melahirkan banyak kajian akan datang. Hasil dapatan kajian ini diharap 

dapat memberikan kepentingan kepada; 

1. Individu 

Dapatan kajian ini diharap dapat memberikan kesedaran dan membuka minda 

untuk lebih mementingkan atau menitikberatkan atau mendalami hukum-hukum 

Islam. Di samping itu, ilmu yang diperolehi dapat dikongsikan bersama orang-

orang sekeliling atau teman rapat dan mengambil manfaat daripadanya. 

2. Masyarakat 

Dapatan kajian ini diharap dapat menarik perhatian masyarakat di Negara ini agar 

sama-sama dapat memperbaiki diri dan mempunyai akhlak yang baik sesuai 

dengan pengetahuan Islam yang telah diajar sejak dari bangku sekolah lagi. 

Dengan adanya kajian seperti ini, diharap semua lapisan masyarakat yang 

berugama Islam lebih peka tentang hukum-hukum Islam walaupun dalam perkara 

yang dianggap kecil dan tidak penting. 

3. Pihak-Pihak Yang Tertentu 

Selain untuk kepentingan individu dan masyarakat, kajian ini akan dapat 

memberikan inspirasi, idea dan membantu untuk pihak-pihak yang tertentu dalam 

menyedarkan orang ramai tentang perkara yang dianggap kecil tetapi tetap 

mengandungi hukum-hukum yang tertentu dan menjelaskan hukum-hukum 

tentang perkara yang menjadi kekeliruan dari semasa ke semasa dengan 

penerangan yang lebih padat dalam melahirkan nilai-nilai murni dalam diri setiap 

individu. 

